PËR KRITERET E PËRZGJEDHJES SË
 PEDAGOGËVE/LEKTORËVE TË SHKOLLËS SË MAGJISTRATURËS

“Miratuar me Vendimin nr.27, datë.15.07.2009 të Këshillit Drejtues”

“Ndryshuar me Vendimin nr. 11, date 02.07.2010 te Keshillit Drejtues “Per disa shtesa dhe ndryshime ne rregulloren e brendshme te Shkolles se Magjistratures”
Mbështetur në nenin 6 të Ligjit Nr. 9414, date 20.05.2006 «  Për disa ndryshime dhe shtesa në Ligjin nr 8136 date 31.07.1996 «  Për Shkollën e Magjistraturës në Republikën e Shqipërisë » me propozim të Drejtorit të Shkollës së Magjistraturës, Këshilli Drejtues, i mbledhur më datë 15.07.2009

VENDOSI

1. Objektivat e Shkollës së Magjistraturës për pedagogët dhe lektorët

SHM ka për qëllim të ofrojë nivelin më të lartë të trajnimit teorik dhe praktik, duke krijuar dhe mbajtur një skuadër të zgjedhur të stafit pedagogjik, plotësisht në gjendje të arrijë synimet për trajnimin fillestar dhe atë të vazhduar duke u fokusuar në një numër specifik objektivash, që do të specifikohen në Strategjinë për Rekrutimin dhe Trajnimin e Trajnerëve për periudhën 2009-2014:

· Caktimi dhe forcimi i kritereve të përzgjedhjes së pedagogëve/lektorëve/trainerëve të SHM;

· Procedura transparente zbatuese për përzgjedhjen e trajnerëve,

· Rritja e numrit të trajnerëve me kohë të plotë, 

· Tërheqja e trainerëve më të mirë nga gjyqësori dhe prokuroria;

· Rritja e aftësive pedagogjike dhe mësimdhënëse të trainerëve përmes Trajnimit të trajnerëve lidhur me të drejtën materiale, proceduriale, si dhe me teknikat e trajnimit;

· Zhvillimi i rrjetit të trajnerëve për të mbuluar të gjitha lëndët e trajnimit,

· Tërheqja e specialistëve nga fusha të tjera si pjesë e grupit të trajnerëve,

· Zbatimi i procedurave fleksibël për përzgjedhjen e trajnerëve, në varësi të proceseve të trajnimit fillestar dhe të vazhduar.

Mënyra konkrete aktuale për rekrutimin e trajnerëve nuk parashikohet me ligj dhe as kushtet për përzgjedhjen e tyre. Aktualisht pedagogët/trajnerët caktohen bazuar në propozimet e bëra nga Drejtori i Shkollës dhe miratimit me Vendim të Këshillit Drejtues.

2. Gjendja aktuale 

Stafi mësimdhënës dhe trainues i Shkollës së Magjistraturës së Republikës së Shqipërisë rekrutohet nga radhet e ekspertëve dhe specialistëve me eksperiencë në fushat: akademike,  gjyqësori, prokurorë, avokatë e juristë me nivel profesional dhe aftësi pedagogjike, si dhe me personalitet të spikatur juridik. 

2.1 Numri i pedagogëve të aktivizuar në procesin e mësimdhënies në Trainimin Fillestar;

Programi i Trainimit Fillestar aktualisht ka:

· 3 pedagogë të brendshëm, kryesisht për fushat më të rëndësishsme të së drejtës materiale dhe procedurale civile dhe penale; 

· 36 pedagogë të jashtëm të fushave të rëndësishme të tilla si e drejta familjare, shkrimi dhe arsyetimi ligjor, e drejta tregëtare, e drejta administrative, e drejta e punës, e drejta kushtetuese, e të tjera të ngjashme me to dhe

· 13 specialistë të fushave teknike e speciale, të tilla si E drejta e sigurimit të jetës dhe pasurisë, Legjilsacioni mbi prokurimet; kriminalistika, kriminalogji-penalogji, e të tjera të ngjashme me to.

2.2
Eksperienca e pedagogëve të brendshëm dhe të jashtëm të Trainimit Vazhdues

Trainimi Vazhdues ka aktualisht një pedagog të brendshëm dhe 44 ekspertë dhe trainerë të jashtëm. Duhet theksuar, se për shkak të specifikës që ka trainimi vazhdues, emrat e trainerëve/ekspertëve janë më të shumtë, duke llogaritur gati 33 seminare në vit dhe 60 sesione trainuese në vit që realizon shkolla dhe faktin që disa seminare realizohen në disa sesione me grupe të ndryshme (për shkak të kërkesave) dhe cdo sesion ka dy ekspertë. Disa trainerë nga trainimi fillestar dhe vazhdues janë të njëjtë, por një pjesë tjetër jo. Numri i trainerëve të trainimit vazhdues dhe emrat e tyre aprovohen cdo fillim viti akademik nga Këshilli Drejtues së bashku me temat përkatëse. Për këto shkaqe numri i trainerëve të Trainimit Vazhdues jo cdo vit është i njëjtë, sepse varet nga tematika. 

Procedura e zgjedhjes së pedagogëve të brendshëm dhe të jashtëm kalon në dy faza: propozohen nga Drejtori i Shkollës dhe aprovohen nga Këshilli Drejtues.

3. Baza ligjore për përzgjedhjen e trainerëve

Siç e përmendëm edhe më lart kriteret për përzgjedhjen e pedagogëve të brendshëm dhe të jashtëm nuk janë të përcaktuara në ligjin Nr. 8136, datë 31.7.1996, “Për Shkollën e Magjistraturës së Republikës së Shqipërisë”, ndryshuar me Ligjin Nr.9414, date 20.05.2005, por janë përcaktuar në Vendimet e Këshillit Drejtues të SHM. 

Në strategjinë e deritanishme të SHM pedagogët e brendshëm janë zgjedhur nga radhët e profesionistëve më të mirë me një eksperiencë pune mbi 20 vjeçare si gjyqtarë, prokurorë, avokatë apo nivele akademike.

4. Kriteret për përzgjedhjen/rekrutimin e pedagogëve/trajnerëve.

Përzgjedhja e pedagogëve/trajnerëve do të ketë si bazë:

(a) eksperiencën në detyrë si gjyqtarë, prokurorë ose në profesionin ligjor. Eksperienca në punë do të jetë e diferencuar në varësi të kategorisë të pedagogut apo lektorit dhe në varësi të rëndësisë së lëndës/kursit apo të ngarkesës në orë mësimore. Për trainerët e vlerësuar si Lektorë, (Doktor, Profesor i asociuar apo Profesorë) eksperienca minimale në punë duhet të jetë mbi 15 vjet punë. Për pedagogët të cilët do të kenë një ngarkesë të vogël mësimore jo më shumë se 16 orë mësimore në auditor, apo në lëndë/kurse me karakter të specifikuar teknik, ekperienca në punë të jetë jo më pak se 7 vjet punë;

(b) integriteti moral dhe reputacioni i mirë në detyrën e tyre. Këshilli I Europës dhe Komisioni Europian rekomandojnë se një kriter shtesë që duhet te futet në procedurën për përzgjedhjen, vlerësimin dhe përfundimin e punësimit të trajnerëve është integriteti moral i trajnerit, i cili ka të bëjë me respektimin e  vazhdueshëm të rregullave në detyrën e tij/saj si edhe kriteret specifike në cilësinë e tyre si trajner i shkollës. 
(c) përvoja dhe aftësitë pedagogjike. Eksperienca pedagogjike preferohet të jetë e vërtetuar me dëshmi dhe/ose rekomandime të tjera dhe të jetë mbi 7 vjet ( specializime apo trainime për trainerët). Ky kriter mund të vlerësohet rast pas rasti, pasi të bëhet një demonstrim i një seminari para komisionit të ngritur për këtë qëllim.

(d) përvoja profesionale e specifikuar në lëndën për të cilën do të jenë eksperte apo do të japin mësim;

(e) aktiviteti shkencor në formën e botimeve; 

(f) njohja e një gjuhe të huaj të Bashkimit Evropian ose më gjerë;

(g) aftësitë për përdorimin e kompjuterit.

Gjithashtu cdo pedagog apo trainer duhet të:

· të ketë aftesi të larta në komunikim;

· përfundoj detyrat e ngarkuara brenda afateve të vëna nga Këshilli Drejtues dhe nga Këshilli Pedagogjik;

· të ketë aftesitë e nevojshme për të vlerësuar nevojat për trajnimin profesional të gjyqtarëve dhe të prokurorëve;

· të ketë aftesite e nevojshme për të bërë vlerësimin e aktiviteteve të trajnimit profesional;

· të frekuentojë aktivitetet për të cilat i duhet të udhëtojë brenda dhe jashtë vendit;

5. Procedura e përzgjedhjes së pedagogut 

Pasi Drejtoria e Shkollës vlerëson nevojat e saj për trainerë/pedagogë fillon procedura e përzgjedhjes së tij/saj. Çdo kandidat për pedagog në SHM duhet të plotësojë një procedurë të parashikuar në Rregulloren me Kriteret dhe Procedurat e Përzgjedhjes së Pedagogëve. Procedura kalon në tre faza:

Faza e parë: depozitimi i dokumentacionit të nevojshëm nga kandidati për pedagog  në SHM dhe intervistimi i tyre. Kandidatët që do futen në konkurs për një pozicion në trajnimin fillestar/vazhdues do të intervistohen nga Përgjegjësat e Departamenteve të Trainimit Fillestar apo të Trainimit Vazhdues;

Faza e dytë: Ngritja e Komisionit për analizimin e dokumentacionit dhe të kandidatëve. Komisioni i përzgjedhjes së pedagogëve përbëhet nga: Përgjegjësi i Trainimit Fillestar, Përgjegjësi i Trainimit Vazhdues, dy anëtarët e Këshillit Drejtues në Këshillin Pedagogjik të SHM dhe Dekani i Fakultetit të Drejtësisë, Universiteti i Tiranës apo një Profesor (me titull shkencor), i autorizuar prej tij

Komisioni pasi analizon dosjet e pedagogëve, sipas rastit, i kërkon pedagogëve, në varësi të eksperiencën profesionale dhe pedagogjike), të japin një seminar/diskutim përpara një grupi kandidatësh për magjistratë.

Faza e tretë: Hartimi i listës së kandidatëve të përzgjedhur nga Komisioni bazuar në kriteret dhe pikët për secilin kriter:

· Te dhenat profesionale dhe përvoja me lëndën,

· Aktiviteti akademik,

· Punimet e botuara,

· Njohja apo rrjedhshmëria në gjuhën e huaj.

Kjo listë me klasifikimin e duhur i dorëzohet Drejtorit të SHM, i cili i propozon Këshillit Drejtues kandidaturat më të përshtatshme.

Faza e katërt: Aktivizimi i pedagogut në një periudhë provë një vjecare dhe vlerësimi i tij sipas një sistemi me disa komponentë duke marrë opinionet e titullarëve të lëndëve, të magistratëve, të drejtuesve të SHM, etj. 

Cdo fillim viti akademik lidhet një kontratë me pedagogët e jashtëm me të drejtë ripërtëritje.

5.1 Dokumentacioni i nevojshëm për aplikim

Kandidatët që konkurrojnë për pedagogë në SHM duhet të dorëzojnë pranë Drejtorisë së Shkollës një dosje me:

· CV-në dhe një kërkese; 

· Projekt Programin Mësimor të detajuar për lëndën/kursin;

· Planin mësimor të detajuar për lëndën/kursin;

· Planin e një ore mësimore leksion/seminar/sesion interaktiv lidhur me një nga temat e lëndës, së bashku me burimet përkatëse pedagogjike dhe bibliografinë;

· Dëshmi, diploma, rekomandime apo vërtetime për eksperiencën profesionale;

· Dëshmi, diploma, rekomandime apo vërtetime për aftësitë pedagogjike dhe aftësitë në komunikim;

· Rekomandime për integritetin moral dhe reputacionin e mirë;

· Kopje
 të botimeve, artikujve shkencorë, monografive, teksteve, komentarëve, etj. 

5.2 Detyrimet e trainerëve dhe pedagogëve

Cdo pedagog/trainer në SHM duhet të marrë përsipër përmbushjen e detyrimeve të mëposhtme:
· Ushtrimi i funksionit te tyre objektivisht dhe paanësisht, në përputhje me ligjin, strategjitë e SHM, planin dhe programin mësimor,  dhe rregulloren, pa u ndikuar nga trysnia dhe influenca e ndonjë lloji;
· Promovimi i supremacisë të ligjit, shtetit të së drejtës, mbrojtja e të drejtave dhe lirive të shtetasve.
· Orientimi i mësimdhënies duke u nisur nga natyra praktike e trajnimit fillestar;
· Respektimi i Vendimeve të Keshillit Shkencor, Drejtorisë dhe Këshillit Pedagogjik;
· Vlerësimi me objektivitet i magistratëvet gjatë gjithë vitit akademik;
· Konsolidimi i integritetit moral të trajnerit, i cili ka të bëjë me respektimin e rregullave në punën e tyre si dhe kriteret specifike në lidhje me cilësinë e tyre si trajnerë të SHM;
· Konsolidimi i metodave uniforme të mësimdhënies dhe respektimi i orareve në mësim në SHM, pjesëmarrja në takimet e Këshillit Pedagogjik, e në aktivitete të tjera;

· Në zbatimin e aktiviteteve të tyre pedagogjike trajnerët nuk duhet të influencohen nga ndonjë doktrinë politike. Ata nuk mund të përdorin aktivitetet e tyre pedagogjike për të shprehur bindjet e tyre politike. 
· Trajnerët janë nën detyrimin që të ushtrojnë me kompetencë dhe korrektësi detyrat e tyre profesionale, te respektojne përgjegjësitë e tyre administrative ne  baze te ligjit, strategjive të SHM dhe vendimeve të Këshillit Drejtues dhe të Drejtorisë.
· Trajnerët nuk do të përhapin ose përdorin informacionin që mësojnë gjatë punës së tyre si trajnerë për ndonjë qëllim tjetër nga ai që lidhet me përgjegjësitë e tij të trajnimit.

5.3 Detyrimet specifike të trainerëve dhe pedagogëve të trainimit vazhdues

         Detyrat specifike të ekspertëve të trainimit vazhdues janë si më poshtë:

· Ekspertët në bashkëpunim me njëri tjetrin dhe asistencën e Shkollës së Magjistraturës do të hartojnë programin e trajnimit të cilin do ta depozitojnë pranë Shkollës jo më vonë se 45 ditë para trajnimit.

· Ekspertët do të depozitojnë pranë Shkollës së Magjistraturës temën e përgatitur në kopje edhe elektronike, një listë me rubrikë pyetjesh për auditorin, një listë sintetike bibliografie (të asaj ku janë mbështetur dhe të asaj që sugjerohet për studime të mëtejshme), një listë kazusesh dhe vendimesh unifikuese të Gjykatës së Lartë dhe vendime të gjykatave ndërkombëtare të rëndësishme për çështjen si dhe bazën ligjore që gjyqtarët dhe prokurorët duhet të disponojnë gjatë trajnimit.

· Ekspertët duhet të jenë të pranishëm në mënyrë permanente gjatë të gjithë trajnimit.
· Ekspertët duhet të njoftojnë Shkollën e Magjistraturës për çdo pamundësi jo më vonë se 1 muaj nga dita e trajnimit. Në një rast të tillë ekspertët duhet të rekomandojnë ekspertin zëvendësues të mundshëm, duke patur në konsideratë standartet e Shkollës së Magjistraturës. 

· Dy javë para çdo trajnimi do të thirret në takim në shkollë grupi i ekspertëve, moderatorëve, lehtësuesve dhe i sekretarisë së shkollës për të kooperuar dhe diskutuar lidhur me mbarëvajtjen e trajnimit

· Ekspertët do të mbajnë shënime lidhur me: 

a) Sugjerime dhe vërejtje të audiencës mbi tematikën aktuale dhe perspektive të trajnimit ecurinë, 

b) metodologjinë e mësimdhënies të sugjeruar nga audienca dhe ata vetë. 

c) Sugjerime për modifikime e ndryshime të legjislacionit të dala nga seancat “diskutime dhe debat”. 

d) vlerësimin e pergjithshem të procesit nga ana e pjesemarresve e seminarit (te trajnuar, gjyqtare apo prokurore) ose nga trajneri pergjegjes, eksperti dhe specialisti i shkencave pedagogjike duhet te japi nje rezultat ne lidhje me standartet e kerkuara nga trajneri.

e) pjesemarrjen ne seminare;

f) Aftesisë së pjesëmarrësve për t’u përqendruar brenda tematikës së seminarit.

· Të gjitha këto dhe të tjera që lidhen me trajnimin vazhdues do t’i paraqesin në një  “procesverbal” pranë Shkollës së Magjistraturës, jo më vonë se 2 javë pas trajnimit. 

· Ekspertët do të realizojnë detyrën sipas standardeve të përcaktuara nga Shkolla.
Lidhur me metodologjinë e trajnimit, ekspertët/moderatorët e trainimit vazhdues duhet:

· të zhvillojnë një metodë interaktive trajnimi ku auditori do të trajtohet si partner.

· të bëjnë përpjekje për të ruajtur një ekuilibër mes trajtimit teorik dhe praktik të çështjeve objekt diskutimi.

· të kujdesen për ndërhyrje konstruktive, të shpërndara dhe jo dominuese, duke i lënë hapësirë të bollshme diskutimeve nga pjesëmarrësit.

· Ekspertët duhet të kenë aftësinë për:
a) Të kombinuar disa metoda të mësimdhënies (prezantimi verbal, prezantim me shkrim, puna ne grup, pyetjet etj.) 

b) Të prezantuar materialin e seminarit pa ndonje mbeshtetje dokumentare, 
c) Të përgatitur materialet burimore të mësimdhënies te nevojshme per seminarin, mbështetjen e aspekteve teorike dhe praktike, 

d) Të vëzhguar e nivelit te duhur të ndërveprimit dhe mbështetjen e metodave të mësimdhënies, qëllimit dhe tematikës së prezantimeve.

e) Të qëndruar brenda kohës së përcaktuar për një prezantim.

f) Të bashkepunuar me trajnerët e tjerë që janë të përfshirë në të njëjtin seminar apo tematikë.

g) Të nxjerrë konkluzione dhe konfirmuar rezultate në fund të prezantimit.

6.
Mënyra e vlerësimit të  pedagogëve/trainerëve 

Përzgjedhja e pedagogëve përbën një nga elementët e suksesit të realizimit të trainimit fillestar dhe vazhdues në SHM, por jo të vetmin. Që ky proces të sjellë të gjitha pritshmëritë e kërkuara duhet që edhe të kontrollohet në vijim ecuria e punës së pedagogëve për të analizuar edhe faktin nëse përzgjedhja ka qenë e sukseshme apo e dështuar.

6.1
Detajet e vlerësimit të punës së pedagogëve të Trainimit Fillestar

Procesi i vlerësimit të pedagogëve, lektorëve dhe trainerëve realizohet  në fund të cdo viti akademik dhe kryhet paralelisht nga analiza e disa komponetëve:

a) Vlerësimi nga titullari i lëndës. Titullari i lëndës ka si detyrë që gjatë vitit akademik të ndjekë në dy apo më shumë sesione cdo pedagog të grupit që udhëheq për të parë mënyrën e dhënies së mësimit Ky vlerësim bëhet në fund të cdo viti akademik në një relacion të shkruar. Relacioni me vlerësimet për cdo pedagog i dorëzohet me shkrim nga titullari i lëndës Përgjegjësit të Trainimit Fillestar.;

b) Vlerësimi nga kandidatët për magjistratë bëhet në fund të vitit të parë apo semestrit kur mbaron lënda dhe vlerësimi përfundimtar i kandidatëve për magistratë me anë të pyetësorëve me shkrim të përgatitur nga Përgjegjësi i Trainimit Fillestar dhe Drejtori i SHM. Marrja e informacionit përmes pyetësorëve bëhet në fund të vitit të parë duke respektuar anonimatin e kandidatëve, me qëllim ruajtjen e objektivitetit në vlerësimin e kandidatit në dy vitet e tjera. Pyetësorët e plotësuar grumbullohen nga Sekretarja Shkencore për PTF, dhe i  dorëzohen Përgjegjësit të Trainimit Fillestar, i cili i përpunon rezultatet e tyre.
c) Vlerësimi nga Përgjegjësi i Trainimit Fillestar; Përgjegjësi i Trainimit Fillestar përgatit një Relacion me shkrim në fund të cdo viti akademik me vlerësimet për punën e cdo pedagogu të trainimit fillestar. Ai përmbledh të dhënat nga vlerësimet e bëra pë cdo pedagog i dorëzohet nga titularët e lëndëve, si dhe përpunon rezultatet e pyetësorëve të plotësuar nga kandidatët për magistratë të trainimit Fillestar. Relacionin përfundimtar së bashku me kopjet e pyetësorëve të plotësuar dhe relacionet e titularëve të lëndëve ia dorëzon Drejtorit të Shkollës.

d) Vlerësimi nga Drejtoria. Drejtoria e Shkollës cdo fillim viti akademik përgatit një raport për Këshillin Drejtues mbi rezultatet e vlerësimit të pedagogëve gjatë vitit pararendës akademik, së bashku me propozimet për marrjen e masave për largimin apo ndryshimin e pedagogëve që nuk plotësojnë kriteret, në qëllim që Këshilli Drejtues të realizojë vendimmarjen e tij në formën e dhënies së Vlerësimit Përfundimtar. 

6.2
Detajet e vlerësimit të punës së pedagogëve të Trainimit Vazhdues

Procesi i vlerësimit të pedagogëve, lektorëve dhe trainerëve realizohet  në fund të cdo viti akademik apo sesioni aktivitetesh dhe kryhet paralelisht nga analiza e disa komponetëve:

a) Vlerësimi nga pjesëmarrësit në trainime bëhet në fund të vitit akademik apo kur mbaron grupi i sesioneve/seminareve me anë të pyetësorëve me shkrim të përgatitur nga Përgjegjësi i Trainimit Vazhdues dhe Drejtori i SHM. Marrja e informacionit përmes pyetësorëve bëhet në fund të vitit/aktiviteteve duke respektuar anonimatin e pjesëmarrësve. Pyetësorët e plotësuar grumbullohen nga Sekretarja Shkencore për PTV dhe i dorëzohen Përgjegjësit të Trainimit Vazhdues, i cili i përpunon rezultatet e tyre.
b) Vlerësimi nga Përgjegjësi i Trainimit Fillestar; Përgjegjësi i Trainimit Fillestar përgatit një Relacion me shkrim në fund të cdo viti akademik me vlerësimet për punën së cdo eksperti/pedagogu të aktivizuar gjatë seminareve, pavarësisht nga numri i pjesëmarrjeve të tij si ekspert. Ai përmbledh të dhënat nga vlerësimet e bëra për cdo ekspert dhe përpunon rezultatet e pyetësorëve të plotësuar nga pjesëmarrësit për cilësinë e përgatitjes së temave, të prezantimeve, metodologjinë, etj. Relacionin përfundimtar së bashku me kopjet e pyetësorëve të plotësuar ai ia dorëzon Drejtorit të Shkollës.

c) Vlerësimi nga Drejtoria. Drejtoria e Shkollës cdo fillim viti akademik përgatit një raport për Këshillin Drejtues mbi rezultatet e vlerësimit të ekspertëve gjatë vitit pararendës akademik, së bashku me propozimet për marrjen e masave për largimin apo ndryshimin e atyre që nuk plotësojnë kriteret, me qëllim që Këshilli Drejtues të realizojë vendimmarjen e tij në formën e dhënies së Vlerësimit Përfundimtar.
6.3 
Shkaqet e mundshme të mospranimit të pedagogëve

Pasja e një stafi mësimdhënës elitar që është në gjendje të ketë arritje në synimet e trajnimit fillestar dhe të vazhduar kërkon një vlerësim sistematik dhe periodik të ecurisë së trajnerëve dhe shkallës së tyre të angazhimit në arritjen e objektivave që SHM ndërmerr në dokumentat e tij të ndryshëm strategjike. Kështu,do të jetë e nevojshme të krijohet një matricë për vlerësimin e arsyeve se pse një trajneri mund t’i përfundohet kontraktimi si pedagog dhe më pas të përfshihet si një standard në Strategjinë për Rekrutimin dhe Trajnimin e Trajnerëve.

Më poshtë, do të gjeni një përshkrim sintetik të shkaqeve të mundshme për mospranimin e bashkëpunimit të SHM me personat e zgjedhur si pedagogë, në varësi të komponentit specifik të trajnimit për të cilën ai punon

1. shkelja e kodit të etikës – i profesionit të magjistratit ose i ndonjë profesioni tjetër ligjor (konsulent, pedagog universiteti, etj).

2. refuzim i përsëritur i pjesëmarrjes në komisionet e provimeve dhe konkurset e organizuara nga instituti brenda vitit akademik.

3. mos përshtatje me metodologjine e seminarit sic është miratuar ose në strategjinë për trajnimin fillestar ose atë të vazhduar, për shembull: 

a. mos përgatitje apo mos dhënie e materialeve të kursit të nevojshme në seminar.

b. mos mbështetje e aspekteve praktike dhe teorike

c. mos arritje e nivelit të duhur të ndërveprimit për metodologjine mësimore dhe tematikën e prezantimit. 

d. mungon aftësia për të kombinuar disa metoda mësimdhënieje (prezantim verbal, prezantim me shkrim, punë në grup, pyetje, etj.)

e. mungesë aftësie për prezantimin e tematikës/materialeve të seminarit pa dokument mbështetës

4. shkelje e kodit profesional të etikës – e profesionit të magjistratit ose e një profesioni tjetër.

5. vlerësimi i përgjithshëm i dhënë nga pjesëmarrësit e seminarit ose nga trajneri përgjegjës, ose nga specialisti pedagogjik duhet të japë një rezultat në përputhje me standartet e kërkuara për një trajner.

6.3.1

Shkaqe specifike për pedagogët e trajnimit fillestar:

A. Traineret titullarë:

1. mos dhënie e programit mesimor në mënyren e caktuar nga Këshilli Shkencor

2. të mos punuarit në drejtim të uniformizimit të metodologjisë mësimore ose materialeve praktike në përdorim

3. mos thirrje e një numri minimal të takimeve të katedrës

4. mos frekuentim i seminareve të dhëna nga kolegët e tyre, në cilësinë e tyre si trajnerë përgjegjës

5. mos dhënie në mësim e materialeve me shkrim

6. mos vëzhgim i notave të dhena në vlerësimin e vazhdueshëm ose në vlerësimin përfundimtar të trajnerëve, në lënden në të cilën ata janë trajnerë përgjegjës.

B. Trainerët per trajnimin fillestar
1. mos përputhje me objektivat dhe aktivitetet e programit mësimor;

2. mos përputhje me planin e seminareve të trajnimit fillestar apo aktiviteteve të përbashkëta;

3. mos frekuentim i takimeve në SHM;

4. mos kontribuim me materiale mësimdhënieje;

5. mos përputhje me strukuren e punës/aktiviteteve praktike të trajnerëve;
6. mospërputhje me vendimet e Këshillit Drejtues për vlerësimin e trajnerëve;
7. shtyn më shumë se 5 seminare gjatë një viti akademik;

8. refuzimi për të frekuentuar sesione të ndryshme për trajnimin e trajnerëve organizuar nga institute për trajnerët e rinj si dhe për trajnerët që nuk kanë dalë kënaqshëm në vleresimet e tyre. 

6.3.2
 Shkaqe specifike për ekspertët e trajnimit vazhdues:

1. refuzim i përsëritur i frekuentimit të seminareve sipas specialitetit të tyre, brenda një viti akademik;

2. pamundësia për të qëndruar brenda tematikës së seminarit;

3. pamundësia për të qëndruar brenda kohës së caktuar për një prezantim;

4. mosbashkëpunimi me trajnerët e tjerë të angazhuar brenda secilit seminar;

5. pamundësia për të nxjerrë konkluzione dhe konfirmuar rezulatet e arritura në fund të një prezantimi;

6. refuzimi për të frekuentuar sesionet e trajnimit të trajnerëve organizuar nga instituti për trajnerët e rinj si dhe për trajnerët që nuk kanë patur rezultate të kënaqshme në vlerësimet e tyre.

� Shihni fazën e dytë të procedurës së përzgjedhjes së pedagogut.


� Për cdo botim do të vendoset në dosje: kopje e kopertinës së botimit me ISBN,  përmbajtja e librit/revistës dhe faqja e parë dhe e fundit e artikullit apo materialit të shkruar nga autori 





